Willim Welsyn

Sorg vir sy volk d.m.v. 

sang, kitaar en liriek. 

Hy speel 'n awesome 

Orange Amp asook 'n Epiphone SG (Die Botterbruid) en 'n 

Epiphone Explorer.

Gerhard Winkelpop Grobler

is die basman. Hy kom van Zeffreys baai af. Hy speel 'n Cort C4 bass en

'n BH150w Laney amp. 

Sy fav bands is Nofx, 

Rancid, Suicidal Tendan-

cies & Friendzal Rhome.

Etienne Sampioenplaas 

is die kanniedood trom-

dier. Hy het klankinge-nieurswese by die City Varsity geswot maar 

speel nou permanent in 

die band. Hy speel 'n 

DW kit en word as een 

van die top drummers 

in die land beskou.

Geskiedenis

Willim Welsyn en die Sunrise Toffies is 'n Sonskyn Rock-trio uit die kaap. Die groep bestaan uit Willim op stem en kitaar, Gerhard Grobler op baskitaar en Etienne Nel die woelige tromspeler. Hierdie drie jongelinge se oopkop-, onafhanklike- en avontuurlustige gesindheid teenoor hulle musiekloopbaan het hulle vreeslik populer gemaak by vele diverse gehore. Hulle is bekend vir hulle 'kopwegblaas' vertonings en vir die groot sound wat hulle as 'n driestuk rockgroep kan opdis.

Hulle tweede album, "Kompos en Kraai", is benoem vir 'n SAMA-toekenning vir beste Afrikaanse Rock Album in 2009. Kompos en Kraai sal jou wind uitskop terwyl hy jou mond-tot-mond-asem gee. Dis kleurvol en vol patos, Faith like potatoes en poetry-sous. Die tromme is warm, die bass is alles behalwe kalm en die kitare preek soos Dawidpsalms. Willim is 'n regte towerwoorder en kombineer diepsnyende woorde met sterk beelde wat as lirieke dien.

Willim het onlangs ook sy solo album, "Maanplaas", vrygestel. "Maanplaas" is 'n mengsel van spookagtige elektriese, country-, liefdes- en akoestiese klanke. "Die album is sonic soundtrip wat strek van die donker dele van 'n plaas al die pad tot by die maan. Imagine 'n cowboy op 'n perd wat uit die stad uit ry tot in die platteland en hy slaap die aand in 'n veld onder 'n helder maan. Die soundtrack van sy drome sal Maanplaas wees," verduidelik Welsyn. "Maanplaas" is ook vir 'n SAMA benoem in die 2010 beste Alternatiewe Afrikaanse Album katogorie.

As Kompos en Kraai energieke Sonskyn Rock is, is Maanplaas Maanskyn Rock.

